Vald og truslar – rettleiing

Kva er vald og truslar?
· Fysisk vald gir primært skade på kropp. Psykisk skade kan oppstå som følgje av fysisk vald.

· Psykisk vald kan uttrykkjast både verbalt og gjennom kroppsspråk. Føremålet er å skape psykisk ubehag, frykt, bekymring og/eller usikkerheit. 

· Skriftlege truslar kan skje i sosiale medium, på e-post, på sms eller i brev. 

· Munnlege truslar kan skje i direkte kontakt eller på telefon.
Førebygging, kartlegging og risikovurdering
Øvre Eiker kommune har som mål at ingen tilsette skal utsetjast for vald eller truslar knytte til jobben. Dersom dette likevel skjer, er det viktig med god oppfølging. For å redusere risiko og førebyggje at arbeidstakarar blir utsette for vald og truslar, skal arbeidsgivaren kartleggje og risikovurdere forhold ved arbeidssituasjonen som kan føre til at medarbeidarar blir utsette for dette. Leiarar har ansvar for at dette blir utført. Arbeidsgivaren har også ansvar for at det blir gitt opplæring når medarbeidarar skal utføre arbeid med risiko for å bli utsette for vald og truslar. Det er viktig at opplæring og øving blir gjentatt med jamne mellomrom og ved behov, og dersom risikovurderinga blir endra. 
Arbeidsgivaren skal setje i verk nødvendige tiltak på bakgrunn av dei helse- og sikkerheitsrisikoane som kjem fram av risikovurderinga. Målet er at vald og trussel om vald så langt som mogleg blir fjerna eller redusert. Det er særleg viktig å leggje til rette arbeidet og arbeidsplassen, at alarmsystem systematisk blir haldne ved like og prøvde, at det er mogleg å tilkalle hjelp, og at det blir tatt omsyn til bemanning og bruk av aleinearbeid. 
Kva gjer du dersom du blir utsett for vald eller truslar?

Ved fysisk skade eller alvorlege truslar

· Har nokon komme til skade, sørg for legehjelp. Ta kontakt med fastlege, legevakt 116 117 eller ambulanse (113).
· Ta kontakt med politiet (112) dersom du opplever situasjonen som trugande. 
Kva gjer du som tilsett etter hendinga?
· Ta kontakt med nærmaste leiar og forklar kva som har skjedd. 
· Dersom du ikkje får tak i nærmaste leiar, ta kontakt med kommunalsjef eller rådmann.
Kva gjer du som leiar etter hendinga? 
· Tilby å følgje medarbeidaren heim. Bli hos medarbeidaren til du har vurdert situasjonen som trygg.
· Hjelp til reint praktisk så langt som mogleg. Arbeidsgivaren skal sørgje for at arbeidstakaren som er utsett for vald og trussel om vald, får nødvendig oppfølging når det gjeld både den fysiske og den psykiske belastninga som hendinga kan ha ført til.
· Følg opp den tilsette som har blitt utsett for vald eller truslar.

· Kontakt krisetelefonen til bedriftshelsetenesta på 810 02 400 ved behov. 
· Gjennomfør eit personalmøte for medarbeidarane så raskt som mogleg, og sørg for at dei som ikkje kan delta, blir informerte.
· Sørg for at den som skal melde saka, legg inn ei melding om hendinga i Qm+.

· Send inn yrkesskadeskjema til Nav dersom hendinga førte til legebesøk eller fråvær. 
· Nærmaste leiar er forplikta til å tilpasse denne prosedyren til eigen arbeidsplass, og gjere han kjend for medarbeidarane sine.
Eventuell politimelding av saka
· Kommunalsjef eller rådmann vurderer om saka skal meldast til politiet. 

· Dersom kommunalsjef eller rådmann vel å melde saka, kan tilsette bli kalla inn til avhøyr. Det er mogleg å ha med seg ein person ein har tillit til, som støtte. 

Hokksund, 18. februar 2019
Andre relevante dokument

· arbeidsmiljølova § 4-3.4

· straffelova §§ 127, 227, 228, 229 og 326
· forskrift om utføring av arbeid kapittel 23 A, § 23A -1 til og med § 23A-5

· nav.no

· Qm+

· handlingsplan for HMS 

· handtering av mobbing og trakassering 

